
Ranzmbanj Mbouj Gyae

Aen coh mbanj dou gig miz eigsei: Mbanjdauz.

Ndaw mbanj dwg miz faexdauz, hoeng mbouj
lai. Ndigah gou duenz aen mbanj dou baenzneix an
coh, lauheiq mbouj dwg aenvih faexdauz. Ndaw
mbanj dauqfanj haujlai gocuk, go’ ndoek,
cukhenj, cukyouz, seiqlengq cungj miz, mizmbangj
maj ndaej mwncupcup, rumz cungj ci mbouj ndaej
gvaqgbae.

Vunzmbanj cungj heuh Mbanjdauz, hoeng aen
coh “guenfueng” wnggai dwg “Mbanjdauzmoq”,
aenvih aen mbanj doxdep haenx hix heuh
Mbanjdauz, vihliux mbouj hawj vunz loengh loek,
mbanj dou couh lai cih “moq” he.

Aen mbanj liz hawsingz Laizbinh Si hix couh
20 goengleix, miz lohngeihgaep doenggvaq. Hai ci
daj Nanzningz bae, song diemjcung couh daengz lo.
Aenvih mbouj gyae, loh hix ndei byaij, swhgeij
hix gag miz ci, ndigah, haujlai bi gvaqdaeuj,
gou gingciengz dauqma ranz. Cietcingmingz daiq
lwgnyez daugbae saugmoh, ngoenzcieng daugbae
caeuq godaih. daegnuengx gwncaeuz, ndoet laeu;.
Bingzseiz  okcai gvaq loh, ndaejhoengq hix
swnhbienh dauq baez ranz he.

Gangj dwg ranz, hoeng ndaw ranz caeux couh
mbouj miz vunz youq lo. Cungggyang gwnz ciengz
ndawding, venj mbawsiengq daxmeh lij lix seiz louz
roengzdaeuj haenx. Daxmeh gvagseiq le, dou
fatyienh de gawqyienz mbouj louz saek mbaw siengq
roengzdaeuj. Gvaqlaeng caenhndei dawz mbaw
swnhfwnewng de daengz vyisuz yenyau, cingj
baengzyoux gaij hung mbaw siengq gwnzde, coih
ndei, guhbaenz gvaenghsiengq. Gungh guh le song
fuk, fuk wnq cuengq youq aen ranz ndawsingz gou lo.

Baenzneix, naeuz dwg “dauqma ranzmbanj”,
doiq gou daeuj gangj, mbouj rox daj baezlawz suenq.
Aenvih gou roxnyinh, gou caeuq ranzmbanj, soqlaiz
caengz faenhai gvaq. Vunz ndaw mbanj daj dienh
daeuj, baez hai bak, ranzmbanj couh youq henz rwz.

Mbanj dou gig nyaeq, caenhmiz geijcib ranz,
mbouj gaeuq 300 vunz. Daengx mbanj cungj dwg
singq Siz. Aen coh bouxsai ciuq ciuhgeq dingh gij
“cih” haenx daeuj lwnh ban Iwnh daih, lwgmbwk cix
mboujcaeq yawjnaek gijneix. Lumjbaenz ban gou
dwg “caiz”, ban boh gou dwg “youj”, daengz ban
lwg gou, baiz daengz ban “dwngh” lo. Youq ndaw
mbanj, caenh yawj mingzcoh, couh rox de dwg ban
lawz daih lawz, dongx hwnjdaeuj mbouj ndaej luenh.
Boux ban hung haenx, yienznaeuz nienzgeij beij
mwngz nyaeq, hix mbouj ndaej cigsoh heuh aen coh
de, cix aeu heuh “au” “goeng” cij dwg aeueiq de.
Dangyienz, nienzgeij beij gou nyaeq, banfaenh youh
beij gou sang, seizneix raennaj le, gyoengqde hix

mbouj ndei eigseiq hawj gou heuh gyoengqde “au”
lo, hai bak sien heuh gou “go”, dauqfanj hawj gou
mbouj rox baenzlawz bae dap.

Ranzmbanj hix miz bya, liz mbanj mbouj gyae
geijlai, byaij 30 faencung, couh ndaej haeuj ndaw
bya lo. Dingzlai cungj dwg byarin, rindat ndoq-
ndatndat. Raemx hix miz, dwg benq suijgu raeblaeng
mbanj, seiz mbwnrengx gingciengz hix gaenriengz
hawq. Gij bya ndaw mbanj dou hix heuh “rungh”,
sam mbiengj bya heux, mbiengj yiengq coh aen
mbanj haenx hai aen gemh he, ndawde dwg benq
reih he, gaxgonq haujlai bi caenh ndaem mbangj
doenghgo  lumjbaenz  lwgmaenz, haeuxyangz,
duhhenj doenghgij neix, geij bi neix gaij ndaem
gooij lo. Gwnz bya hix mbouj maj gofaex, caenh
youq ndaw gehrin maj di nywjnyungz. faexcaz.
Dinbya miz aen gamj he, mwh gou lij nyaeq
gingciengz caeuq doengzdoih haeuj ndawde bae
guhcaemz. Dou diemj dawz bogfeiz, ndonj haeuj
ndaw gamj, sinhoj dwk daj baih’ wnq bya okdaeu;j,
gyoengq vumzvauz ndaw gamj cungj ngaiz dou hwk
dwk mbinfaengfaeng.

Lij ndaejgeiq gonj rinloet ndaw mbanj haenx.
Gonjrin  caenh loh ok deithnamh dingz he,
ndaemndatndat, cungj dwg gumz, lumj duzvaiz geq
he naengh youq gizhaenx nei. Dou cungj heuh de
baenz “rinvaizdaeg”. Seiz nyaeq hwnjhag loh gvaq,
roxnaeuz cuengghag daugma, gou gingciengz youq
baihnaj gonjrin haenx ngaezngwd: Gonj rin neix
guhmaz maj baenzneix? Vihmaz cungj mbouj lumj
gij rin gwnzdat saek di ne? Gvaqglaeng hwnj
cunghyoz, rox gwnzmbwn seiz mbouj seiz miz rin
doek roengzdaeuj, gou seizhaenx couh gag naemj:
Gonj “rinvaizdaeg” neix dwg mbouj dwg daj gwnz—
mbwn doek roengzdaeuj ne? Seizneix gou rox lo,
gonj rin neix dwg gonjrin bingzciengz he. Hoeng
baeznaengz daugbae, gou lijdwg gingciengz daengz
dangqnaj gonj rin neix bae, ndwn saek yaep. Gou
naemj, gyoengqvunz cojcoeng gou lauheiq cungj
youq gwnz gonj rin neix naengh gvaq ne, ndawsim
couh siengj caeuq gonj rin neix lwnhgoj.

Gou dwg youq aen hagdangz ndaw mbanj hwnj
siujyoz it ngeih nienzgaep. Funghranz gaeuq he,
boux lauxsae he, mbouj daengz 20 boux hagseng.
Lauxsae dwg boux duivuj ginhyinz ngamq daj budui
daugma he, dwg ban “youj”. Ndigah, de mbouj haw;j
dou heuh de lauxsae, doengzban couh heuh de “go”,
dou nyaeq gvaq de ban he, couh heuh de “au”. De
guenj dou gig yiemz, cawzbae hag ndei govwnz le, lij
iugouz sij ndei cihmauzbit. Engggya noix raen
dwg, de hwnjdangz gangj gij Vahgun haenx gig
byauhcunj. Roengzdangz de lij daiq dou bae hai
diegfwz. Gou ndaejgeiq ndaem le baenz benq
gocoengh. Sou ndaej cehcoengh le, dak hawq, dawz
bae gunghsiuhse gai, aeu ngaenz daeuj boujdiep
ngaenzsonhag.

Gig hojsik, gvaqlaeng hagdangz diuzcingj, aen
siujyoz mbanj dou aenvih hagseng noix lai, ngaiz
doxgap daengz mbanj henz bae lo. Gvaqlaeng, ndaw
mbanj caiq mbouj miz hagdangz lo. Mbouj miz
hagdangz le, boux lauxsae gou hix mbouj guh
lauxsae lo, couh youq ndaw mbanj guh hongnaz. De
doiq geij boux lwg de cung gig yiemz, ndigah
daengx mbanj caenh miz geij boux lwg de cingzcik
haemq ndei, lauxdaih caeuq lauxngeih cungj gauj
ndaej cunghconh dayoz. Miz seiz daugbae, gou hix
bae yawj de, lwnh geij gawq goj. Boux lauxsae “au”
neix, de vyienznaeuz mbouj ndaej youq swhfan
yozyau hagsib gvaq, hoeng gij sonhag suijbingz de,
gou nyinhnaeuz gig sang. (1)



